
Koncerti i fundit i Toshe Proeskit, i organizuar bashkë me USAID-in, 
grumbulloi mbi 100,000 dollarë amerikan për shkollat e Maqedonisë  
 
Më 5 tetor, 2007, mbi 22,000 adhurues të të gjitha moshave u mblodhën në stadiumin e 
qytetit të Shkupit për të dëgjuar yllin e tyre më të madh dhe heroin kombëtar, Toshe Proeski, 
në koncertin humanitar për tu sjell dobi shkollave në Maqedoni. Miliona të tjerë e shikuan në 
televizion dhe nëpër internet. Ministri i arsimit dhe shkencës i Maqedonisë Sulejman Rushiti 
dhe Ambasadorja e ShBA-ve Xhillian Millovanoviç ishin në mesin e titullarëve të cilët iu 
bashkëngjitën Toshes në promovimin e arsimit më të mirë. Tragjikisht, kjo vepër humanitare e 
pashembullt ishte gjithashtu e fundit për Toshen, i cili vdiq në një ndeshje komunikacioni më 
pak se dy javë pas ngjarjes.  
 
Maqedonia ishte në tronditje nga vdekja e tij, por e falënderuar për trashëgiminë që e la 
pas. “Për sa e di unë, ky ishte koncerti më i madh humanitar në historinë e Maqedonisë, dhe 
shuma më e madhe e grumbulluar nga populli për shkollat e tyre,” tha Kith Prenton, Drejtor i 
Projektit për arsim fillor të USAID-it (PEP). “Ne do të sigurohemi që të hollat të sjellin dobinë 
për shkollat dhe për nxënësit e tyre drejtpërsëdrejti, mu siç kishte pasur për qëllim Toshe.”   
 
Koncerti grumbulloi një shumë prej 4,561,522 MKD – apo afërsisht 106,000 USD – të cilat do të 
shfrytëzohen për blerje të pajisjeve arsimore për shkollat fillore anembanë Maqedonisë. Në 
përgatitjen për këtë koncert, Toshe punonte nga afër me organizuesit për të themeluar 
fondin Toshe ku do të depozitoheshin të ardhurat nga koncerti. Një komitet për harxhime i 
përbërë nga stafi i PEP-it të USAID dhe figura të respektuara publike, do të punojnë në 
bashkëpunim të ngushtë me Komitetin kombëtar koordinues në Nder të Toshes për tu 
siguruar se të hollat do të jenë të shpërndara në mënyrë të drejtë dhe transparente.  
 
Krahas sigurimit të pajisjeve arsimore, PEP i USAID-it do të rinovojë 100 shkolla fillore gjatë 
katër viteve të zbatimit të saj. Projekti gjithashtu po punon me Ministrinë e arsimit dhe 
shkencës të Republikës së Maqedonisë, në përmirësimin e përdorimit të teknologjisë 
informative dhe të komunikimit, cilësisë së mësimdhënies së matematikës dhe shkencës, si 
dhe vlerësimit të bazuar në shkollë.   
 
SHËNIM PËR REDAKTORËT:     
 
Populli amerikan, përmes USAID, ka investuar afro 500 milionë dollarë në Maqedoni që nga 
viti 1993. USAID po zbaton projekte të cilat po krijojnë vende të reja të punës, zvogëlojnë 
korrupsionin dhe përgatisin studentët e Maqedonisë për fuqi pune. Këto nisma përmirësojnë 
cilësinë e jetës dhe përkrahin kalimin e Maqedonisë kah një demokraci e qëndrueshme. 
USAID siguron ndihmë ekonomike dhe humanitare në më shum[ se 100 vende. Për më tepër 
informata ju lutemi vizitoni http://macedonia.usaid.gov. 
 


